
1% : Ngoenz he, veicingh ranz gou yungh sat lo,
meh gou heuh gou bae sanghden cawx bau
veicingh ndeu, gou dapwngq lo. Gou gaem mbaw
10 maenz, mbaw 1 maenz caeuq song mbaw 2
maenz buet roengz laeuz bae. Baez haeuj

sanghden, gou yawjraen miz haujlai cungj

veicingh youq gizhaenx, gij gyaqcienz hix mbouj
doengz. Gou daugcawq muengh bae muengh dauq,
raen cungj Gvailoeg baiz veicingh ranz gou ciengz
yungh haenx, aeu 5 maenz. Suenq lo, cawx de !
“Ayiz, gou cawx cungj 5 maenz veicingh haenx”,
gou yungh fwngz bae yinx. “Ndei!” Ayiz gangj,
“5 maenz” . Gou daj ndaw daehbuh gou dawz
cienz okdaeuj, dawz 10 maenz hawj Ayiz. Ayiz
ciep cienz gvaqbae, dawz aen do fan bae fan dauq,
mbouj miz mbaw 1 maenz, cijmiz geij mbaw 2
maenz. Gou ngeix: Cijmiz geij mbaw 2 maenz,
gou caiq hawj Ayiz 1 maenz, yienghneix mbouj
dwg ngamj lo? Ngeix daengz gizneix gou couh
dawzok 1 maenz hawj Ayiz. “Mwngz caen
coengmingz! Gou baenzlawz mbouj siengj daengz
ne?” Ayiz haenh gou naeuz, de itmienh gangj
itmienh dawz 6 maenz cienz hawj gou. Gou dawz
veicingh angqyangz ma ranz lo. IX % 5 #5584

